

   Döş  Qəfəsi  Venaları
      Döş boşluğunda divarlarından və orqanlarından toplanan venoz qan iki vena :  tək , v . azuqas və yarımtək -  v .hemiazyqos ,venalarla daşınır. Hər iki venanın  köklerini  qarın boşluğunun arxa divarında yerləşən bel venalarından başlayan qalxan bel venaları –vv.lumbalis ascendens təşkil edir. Hər iki vena diafraqmanın içəri və onların davamı sağ tərəfdə tək vena ,sol tərəfdə yarımtək vena adlanır. 
       Tək Vena
Tək vena – v. azygos(şək.42),onurğanın sağ tərəfi ,qida borusunun arxası ilə yuxarı qalxır. Ondan arxada və solda onurğa ,aortanın döş ( limfatik) axacağı və sağ arxa qabırğaarası arteriyalar yerləşir.Tək vena 4-5 ci döş fəqərələri səviyyəsində arxadan sağ ağciyərin kökünü dolanır və yuxarı boş venaya açılır. Tək venanın mənfəzində iki qapaq yerləşir. Tək venaya həmçinin döş boşluğu orqanlarının venaları – qida borusu,bronx, ürək ki səsi, diafraqma və orta divar venaları açılır. Tək,yarımtək və əlavə yarımtək venalar.1- v.hemiazygos accessoria; 2-v.hemiazygos; 3-v lumbalis ascendens sinistra; 4-v. iliaca communis sinistra;5-v. cava inferior(kəsilmiş) ; 6-v. lumbalis ascendens dextra; 7-v. azygos; 8-vv.intercostales posteriores;9-v. cava superior(kəsilmiş);10-v. brachiocephalica dextra;11-v. brachiocephalica sinistra.




                                           Yarımtək vena
Yarımtək venanın-v. hemiazygos( şək. 42),sol qalxan bel venasının-v. lumbalis ascendens sinistra davamıdır.Diafraqmanın sol ayaqcığını əzələ dəstələri arasında döş fəqərələrinin sol tərəfi ilə yuxarı qalxır.7-8 ci döş fəqərələri səviyyəsində yarımtək vena sağa dönür,öndən onurğanı çarpazlayaraq, aortanın,qida borusunun və döş(limfatik) axacağının arxasından keçir və tək venaya açılır. Yarımtək vena venoz qanı 4-5 aşağı sol arxa qabırğaarası venalardan ,qida borusu,bronx, ürək kisəsi və orda divar venalarından qəbul edir. Yarımtək venaya həmçinin  əlavə yarımtək vena- v.hemiazygos accessoria açılır.Bu vena 3-5 ci arxa qabırğaarası venaların birləşməsindən formalaşır.7 ci döş fəqərəsi səviyyəsində yarimtək venaya və ya müstəqil olaraq tək venaya açılır.







Arxa qabırğsaarası Venalar-vv.intercostales posteriores(şək. 42),qabırğaarası sahələrdə eyniadlı arteriyalarla yanaşı(müvafiq qabırğa şırımında )yerləşirlər.Bu venalar qanı döş qəfəsi divarının toxumlarından və qismən qarnın ön divarından (aşağı arxa qabırğaarası venalar)yığır.Hər bir arxa qabırğaarası vena arxa nahiyəsindən venoz qanı yığan arxa venanı-v.dorsalis və onurğanın xarici və daxili venoz kələflərindən əmələ gələn fəqərəarası venaları-v.v intervertebrales qəbul edir. Arxa qabırğaarası venalar sağda tək venaya,solda yarımtək venaya açılırlar. Arxa qabırğaarası venalar  özünün  ön ucu ilə  döş qəfəsinin  daxili  venasının şaxələri olan ön qabırğaarası  venalarla anastamozlaşır. Yuxarı iki qabırğaarası  veanalar birləşərək sağ və sol ən yuxarı arxa qabırğaarası venaları-v.intercostalis suprema dextra et sinistra əmələ gətirirlər ki, bunlar da müvafiq olaraq tək və yarımtək venaya açılırlar. 





Onurğa Venaları
Onurğa venaları onurğanin daxili və xarici səthində toplaşaraq onurğanin daxili və xarici (ön və arxa) venoz kələflərini  əmələ gətirirlər. Onurğanın daxili ön və arxa venoz kələflər-plexus venosi  vertebrales interni, anterior et posterior onurğa kanalı daxilində yerləşir(onurğa beyninin sərt qişasi və sümüküstlüyü arasında) və öz aralarında  bir çox anastamoz əmələ gətirən venalardan ibarətdir. Kələflər böyük ənsə  dəliyindən  oma zirvəsinə qədər uzanır. Daxili onurğa kələfinə onurğa beyni venaları-r.spinalis və fəqərə cismi (süngəri maddə) venaları-v.basivertebralis açılır. Bu kələflərdən venoz qan fəqərəarası dəliklərdən keçən (onurğa beyni sinirlərinin yanlarında) fəqərəarası venalarla müvafiq olaraq tək, yarımtək və əlavə yarımtək venalara eyni zamanda onurğanın xarici ön və arxa venoz kələflərinə-plexus venosi vertebrales externi, anterior et posterior axır. Bu kələflər fəqərələrin ön səthində yerləşir və onların qövslərini, çıxıntılarını əhatə edirlər. Qan onurğanın xarici kələflərindən  arxa qabırğaarası , bel və oma venalarına-vv.intercostales posteriores lumbales et sacrales, həmçinin birbaşa tək, yarımtək və əlavə yarımtək venalara axır. Onurğa sütununun yuxarı şöbəsi  səviyyəsində kələflərdən xaric olan venalar onurğa və ənsə venalarına-vv.vertebrales et occipitales keçirlər.

